
Mandritra ny 2 andro, ny 8 sy 9 septembra 2023, etsy
amin'ny Lapan'ny Fanatanjahantena Mahamasina, no
hanatanterahina ny atrikasa Nasionaly : « Forum na-
tional mini-basket », natokana hoan' ny mpilalao zan-
driny latsaky ny 12 taona, amin'ny alalan'ny
fampianarana sy fampiofanana hoan' ireo Klioba sy
Mpanazatra U12. Tonga nanokatra ny fotoana ny Fi-
loha Lefitra ny FMBB notronin'ireo mpikambana avy
amin'ny Kaomisiona " Mini-basket" avy eo anivon'ny
Federasiona. Mpanazatra hatrany amin'ny 63 isa avy
amina Ligim-paritra miisa 11, no mandray anjara
amin'ity atrikasa ity. 

Rainilita

Forum national mini-basket

roa andro etsy amin’ny lapan'ny
Fanatanjahantena Mahamasina

Antso Fiarahamonina Kristiana (AFK)

Mila haverina ny fanomezan-kasina ny aina

Anisan’ny toe-javatra mampalahelo tanteraka ankehitriny ny tsy
firahirahiana intsony ny aina. Iaraha-mahita sy mandre hatrany
ny zava-mitranga isan’andro noho ny tsy fandriampahalemana.
Andriamanitra anefa dia tena mitsinjo izany ary manome lanja ny
aina. Maneho izany, ohatra ny fialàny nenina mialoha ny nando-
roana an’i Sodoma sy Gomora. Zava-dehibe amin’ny Tompon’ny
aina ny aina nomeny ny olombelona. Mazava loatra fa tena miàla
amin’izany sori-dalana nataon’Andriamanitra izany ny zava-misy
iainana eto amin’ny firenena amin’izao fotoana izao. Manjaka ny
habibiana amin’ny asan-jiolahy sy dahalo amin’ny famonoana ireo
mpiray tanindrazana tsy manan-tsiny tafihany. Tsy misy intsony
ny fanomezan-kasina ny maha olona, ary takona tanteraka ny
lanja ambony amin’ny toerana nomena ny fanahy, ka nosihosena
ilay fahendrena malagasy hoe “ny fanahy no olona”. 
Midika fahasimban’ny firenena ankehitriny izao miseho izao, ka
mila arenina maika izany, fa tsy izany akory no hatao holovain’ny

taranaka fara aman-dimby. Mila omena hasina ny maha olombe-
lona. Raha tsy voahaja izany dia ho toy izao hatrany no iainantsika
eto, ary ho potika ny firenena. I Madagasikara anefa dia manana
ny maha izy azy ary afaka tsara ny hanana ny maha izy azy raha
misy ny vahaolana sy ny ezaka atao. Ny Vovonana Antso Fiara-
hamonina Kristiana (AFK), dia manana tanjona lehibe izay efa
anaty programany ny amin’ny fitsinjovana sy fanomezan-kasina
ny olombelona tsirairay izay. Fantany mantsy, fa ny olombelona
no harena voalohany eto amin’ity firenena ity izay vao ireo ha-
rembe miotrika eo aminy. Tsy misy afa-tsy ny Malagasy ihany no
hahatafarina ity firenena ity. Manana ny paik’ady amin’izany ny
AFK ary miandry ny olom-pirenena vonona hiara-hientana sy
hiara-hiasa aminy. Tsiahivina hatrany, fa ny AFK dia tsy fiango-
nana ary tsy manao politika. Fifandraisana: 034 17 460 53.

Aris « Forum National Mini-basket ».

Radio Fahazavana

13 taona lasa izay no nanagadrana ireo mpiasa 10 tao aminy

Nitsingerina omaly ny
andro nivoahan’ireo mpa-
nao gazetin’ny Radio Fa-
hazavana ny fonja, izay
nogadrain-dRajoelina sy
ny Praiministra tamin’
izany, Camille Vital. Ity fa-
rany mantsy no nisolo-
tena ny fanjakana niam-
panga sy nitory ireo mpia-
sa 10 mianadahy ny an-
dron’ny 20 Mey 2010.
Nampiasaina natao fitao-
vana tamin’izany ny mini-
sitry ny serasera tamin’
izany fotoana izany. Re-
hefa nosamboriny izy ireo
io andro io, dia nentina
teny amin’ny BC Anosy
ary notanana teny nandri-
try ny valo (8) andro, izay
tena tsy araka ny lalàna
izany. Avy eo dia nampidi-
rina am-ponja teny amin’
ny fonjan’Antanimora
nandritry ny 3 volana nga-
rangidiny, ary ny 08 Sep-
tambra 2010 no navoaka
ny fonja. Nanao ny asany
anefa ireo olona ireo
amin’ny mahampanao
gazety azy, fa tsy noraha-
rahian’ny fitondrana tete-
zamitan-dRajoelina. Ireo

no mpanao gazety maro
indrindra nogadrain’i An-
dry Rajoelina, mpanao
gazetin’ny fiangonana. Ny
antony tsy nanaiky ny fa-
nonganam-panjakana ary
niaro ny ara-dalàna izy
ireo, dia ny fitondrana no-
fidian’ny vahoaka tamin’
ny fomba ara-dalàna. An-
koatra ny fiharetana mafy
nandritry ny havaloana
tao amin’ny violon- ny BC
Anosy, tanaty toerana tery
dia tery sy naloto, hazo
amin’izao fotsiny tsy nisy
kidoro no natoriana tao
anatin’izany, dia nihare-
tana ihany koa ny ni-
tranga teny amin’ny fonja.

Tsy adino mandrakizao ny
vavan’ilay procureur vehi-
vavy avy naka am-bavany
azy ireo hoe: “tsy ho tafa-
voaka eny ianareo raha
tsy Andriamanitra irery
ihany”. Ninina nikimpy sy
nanaiky natao fitaovan’ny
fitondrana tetezamita
mpanongam-panjakana
ny fitsarana tamin’izany.
Tsy adino, fa toy ny vao
omaly izany rehetra izany,
sy ny nitranga teny Anta-
nimora. Ny fanaraha-ma-
so azy 10 mianadahy
raha vao mihetsika kely
teny amin’ny fonja, hatra-
min’ny fanaovana fotoam-
bavaka aza dia   akaiky

ary nisy toerana norarana
tsy nahazoan’izy ireo
nanao izany intsony. Ma-
noatra noho ireo nahavita
heloka bevava na “crimi-
nel”. Izany rehetra izany
dia naneho ny hetrake-
traka nataon-dRajoelina
sy ekipany mpanongam-
panjakana rehetra. Efa ta-
min’izany no naseho
izany ary mbola mitohy
hita taratra mandraka an-
kehitriny, raha nisy ireo
namana hafa mpanao ga-
zety nosamborina taty ao-
riana rehefa tonga teo
amin’ny fitondrana ny te-
nany nanomboka ny
taona 2018. Efa tany
amin’ny 13 taona lasa no
hita taratra izany toetrany
izany kanefa mbola ni-
niana nikimpian’ny sa-
sany ihany ny nifidy azy
taty amin’ny taona 2018.
Hadisoana bevava natao
amin’ny firenena izany ary
hadisoana ho an’ireo
mbola hifidy azy amin’ny
fifidianana amin’ity taona
2023 ity.

Sôh’son

Federation Malagasy de VolleyBall

nahazo filoha vaovao ny FMVB

Nahazo filoha vaovao dia Ramatoa Raharimalala Léa
ny Federasion’ny taranja volleyball eto Madagasikara.
Tamin’ny talata 6 septambra 2023 tetsy amin’ny « Pa-
lais des sports Mahamasina », no tontosa tao anatin’ny
AGE ny fifidianana natao, izay nandraisan’ireo ligy
miisa 14 amin’ireo 16 mpikambana ao amin’ny federa-
siona, (tsy nandray anjara ny ligin’ny volley-ball Iho-
rombe sy Anôsy noho ny tsy fananan’izy ireo «
certificat de conformité »), ka nahitana Kandidà roa ni-
faninana (Ranaivoson Mamy filoha lefitra sy filoha «
par intérim » ny FMVB sy Raharimalala Léa filohany
LRVB Analamanga teo aloha). Tamin’ny vato  8 noho
5 no nahalany an’ity filoha vaovao ity, izay efa nilomano
tao anatin’ity taranja ity nandritra ny 48 taona, hitanta-
nana ny FMVB mandritra ny 4 taona, nifaninana ta-
min’ity fifidianana ity izay. Nanambara izy tamin’ny teny
voalohany nataony taorianan’ny nahalany azy, fa ny fi-
tantanana mangarahara sy fitiliana ny « jeunes talents
» eny anivon’ny Faritra rehetra eto Madagasikara ary
ny fanohizana ny fizarana an’ireo fitaovana sy fanam-
piana « subvention » an’ireo ligim-paritry ny volley-ball
mandray ny fiadiana ny ho tompondakan’i Madgasi-
kara, no vaindohan-draharaha voalohany hataon’ny
ekipa vaovao ho tantanany. Nambarany ihany koa, fa
haloan’ny Federation tarihany avokoa manomboka eto
ny saram-pitaterana sy ny fampiantranoana an’ireo
ekipa handray anjara amin’ny fiadiana ny ho tompon-
dakan’i Madagasikara eo amin’ny taranja volleyball ary
hatao «systématique » ihany koa ny fikarakarana «
championnat des jeunes U12, U14, U16, U18 ary U
20). Ireo mpikambana vaovao ao amin’ny FMVB : Fi-
loha : Raharimalala Léa, Filoha lefitra : Evah Hasina
Rasoamanana, SG : Hajatiana Fetison Raharinjoelina,
SG lefitra : Nirina Lala Raharisoa, Mpitam-bola : Lanto
Lalasahondra Ratsimbazafy, Mpitam-bola lefitra : Mick
Jagger Randriamiarinoro, Mpanolontsaina : Floritz Ta-
hiriniaina Rasamimanana, Firaisaniaina Randriama-
nana sy Louis José Razakandraibe. 

Rainilita

Raharimalala Léa teny amin’ny Palais des sports Mahamasina.

Ireo mpanao gazetin’ny Radio Fahazavana nogadrain’ny
fitondrana Rajoelina tamin’izany fotoana. 

Fitondrana rajoelina

te ho deraina amin'ny medaly volamena nefa 

tsy mazava ny volamena very

V
oalohany isika ta-
min'ny medaly vola-
mena azo tamin’ny

Lalaon’ny Nosy, ary faha-
firy kosa tamin’ny vola-
mena very? Raha ny hita
sy tsapa, voalohany koa
angamba isika amin’ny fa-
haverezam-bolamena
eto. Nanakoako tato ho
ato ny hoe: Voarombaka
ny laharana voalohany ta-
min'ny Lalaon'ny Nosy
faha-11 iny, medaly vola-
mena 121 isa no azont-
sika izay maneho fa tsy
ho adino raha ny ara-pa-
natanjahantena no asian-
teny, nefa tsarovy fa mba
tsy hay kosehana ihany
koa ny hoe: fotoam-pano-
kafana namoizana olona
13 sy nandratrana olona
80 mahery iny lalao iny.

Lasa ranomaso sy ala-
helo teo am-piandohana
izay toy ny tsy nisy taty
am-pamaranana tao
anaty ranon'orana hafa
kely. Nalaza tokoa isika
tamin'ny fandrombahana
medaly volamena hoy ny
rehetra, nefa mba aiza ho
aiza ny lazantsika amin'ity
volamena very mivoaka
etsy sy eroa ity?  medaly
inona, laharana fahafiry
ireny 73kg very ireny na
ireo mivadika vy fotsy any
anaty birao ireny fotsiny
ohatra.
Marihina fa foto-karena
tokoa ny volamena, nefa
mbola maro tsy tambo
isaina, ireo mpanodinko-
dina, mahay mamoaka
azy ireny manerana ireo
seranana, maika hameno

paosy fotsiny eny hatrany,
nefa tsy mba voasazy
araka ny tokony ho izy
akory. Hita sy tsapa hoy
ny maro fa raha olon-kafa
tokoa no lany ho filoham-
panjakana eo, dia ho very
fihinanana ry zalahy, ary
ny fanadihadiana ireny
foto-karena ireny no je-
reny mialoha, ka mata-
hotra ireto mpiara-dia
amin-dRajoelina raha mit-
singidina eo izy ireo, ary
ho hita mazava eo izay
nafenina hatramin'izay,
toy ny Bonbon sucette,
écrans plats, ny volan’ny
Covid19, sns...
Nalaza arak’ izany, fa ny
Vola omena dia ny omaly
tsy niova hatrany, tsy azo
ireo anjara sahaza ny tsi-
rairay, karama, tambin-ka-

rama, vola fanampiana,
ka tsy mitsaha-mitombo
ireo fitokonana, grevy,
manampy trotraka sahady
koa ny hofan'ireo fiara fi-
taterana nofaina tamin'iny
lalaon'iny Lalaon'ny Nosy
iny, izay porofo mazava
avokoa ny tsy fahaiza-mi-
tondra firenena, te-ho de-
raina amin'ny fitokanana
fanaony, nefa very laza
amin'ny fitokonana izay
mitranga, ary te-ho de-
raina amin'ny hoe: vola-
mena , nefa tsy mazava
amin'izay Vola omena.
Medaly inona no azont-
sika raha izao laharana
eran-tany misy antsika
izao no jerena, faha-5 avy
any amin'ny farany?

Beharo


